
I. DISPOSICIONS XERAIS
CONSELLERIA DE SANIDADE

ORDE do 9 de setembro de 2020 sobre medidas de prevencion como
consecuencia da evolucion da situacion epidemioloxica derivada do COVID-19
no concello de Santiago de Compostela.

Mediante a Resolucion do 12 de xufio de 2020, da Secretaria Xeral Técnica da Conse-
lleria de Sanidade, deuse publicidade do Acordo do Consello da Xunta de Galicia, do 12 de
xufio de 2020, sobre medidas de prevencidn necesarias para facer fronte a crise sanitaria
ocasionada polo COVID-19, unha vez superada a fase lll do Plan para a transicién cara a
unha nova normalidade. O obxecto do dito acordo foi establecer as medidas de prevencion
necesarias para facer fronte a crise sanitaria ocasionada polo COVID-19, tras a superacion
da fase lll do Plan para a transicion cara a unha nova normalidade e ata o levantamento da
declaracién da situacion de emerxencia sanitaria de interese galego efectuada polo Acordo
do Consello da Xunta de Galicia do 13 de marzo de 2020.

Conforme o punto sexto do Acordo do Consello da Xunta, do 12 de xufio de 2020, as
medidas preventivas previstas nel seran obxecto de seguimento e avaliacion continua
co fin de garantir a stia adecuacién a evolucion da situacion epidemioldxica e sanitaria.
Para estes efectos, poderan ser obxecto de modificacidén ou supresion mediante acordo
do Consello da Xunta de Galicia, por proposta da conselleria competente en materia de
sanidade.

Asi mesmo, indicase no dito punto sexto, na redaccion vixente, que a persoa titular da
conselleria competente en materia de sanidade, como autoridade sanitaria, podera adoptar
as medidas necesarias para a aplicacion do acordo e podera establecer, de acordo coa
normativa aplicable e a vista da evolucién da situacion sanitaria, todas aquelas medidas
adicionais ou complementarias as previstas no acordo que sexan necesarias. Dentro desta
habilitacion quedan incluidas aquelas medidas que resulten necesarias para facer fronte a
evolucion da situacion sanitaria en todo ou parte do territorio da Comunidade Auténoma de
Galicia e modifiquen ou, de modo puntual e cun alcance temporalmente limitado, impliquen
o desprazamento da aplicacion de medidas concretas contidas no anexo.

En aplicacién do previsto no punto sexto citado, atendida a evolucion da situacion epi-
demioloxica derivada do COVID-19 no concello de Santiago de Compostela, sobre a base

do indicado no informe elaborado pola Direccion Xeral de Saude Publica o 2 de setembro
de 2020 e, tras escoitar as recomendaciéons do Comité Clinico reunido para estes efectos,
ditouse a Orde do 2 de setembro de 2020 pola que se establecen determinadas medidas
de prevencion como consecuencia da evolucion da situacion epidemioloxica derivada do

COVID-19 no concello de Santiago de Compostela.

Tal e como se indicou na orde, o fundamento normativo das medidas atépase na Lei
organica 3/1986, do 14 de abril, de medidas especiais en materia de saude publica; no
artigo 26 da Lei 14/1986, do 25 de abril, xeral de sanidade; nos artigos 27.2 e 54 da
Lei 33/2011, do 4 de outubro, xeral de saude publica, e nos artigos 34 e 38 da Lei 8/2008,
do 10 de xullo, de saude de Galicia.

No que atinxe a eficacia das medidas, no punto sexto da orde indicouse que terian efec-
tos desde as 00.00 horas do 3 de setembro de 2020 e que serian obxecto de seguimento e
avaliacion continua e, en todo caso, nun periodo non superior a sete dias naturais desde a
publicacion da orde, co fin de garantir a sua adecuacion a evolucion da situacion epidemio-
I6xica e sanitaria. Para estes efectos, poderian ser obxecto de mantemento, de modifica-
cion ou poderian deixarse sen efecto por orde da persoa titular da conselleria competente
en materia de sanidade.

Ademais, as medidas foron obxecto de ratificacion xudicial mediante o Auto 73/2020, do
4 de setembro de 2020, do Xulgado do Contencioso-Administrativo numero 1 de Santiago
de Compostela.

En cumprimento do disposto no punto sexto da Orde do 2 de setembro de 2020, proce-
deuse ao seguimento e a avaliacion das medidas previstas nela co fin de garantir a sua
adecuacion a situacién epidemioldxica e sanitaria. Neste sentido, no informe da Direccion
Xeral de Saude Publica de 9 de setembro de 2020 sobre a comarca de Santiago indica-
se que a incidencia acumulada a 3, 7 e 14 dias esta estabilizada con algunha oscilacion.
A porcentaxe de positividade das PCR mantense elevada. Os grupos de idade mais afec-
tados estan entre os 15 e 0os 24 anos, 0 que pode implicar un nUmero importante de asin-
tomaticos ou paucisintomaticos que facilitarian a transmisién. No concello de Santiago de
Compostela detéctanse mais do 70 % do total de casos da comarca. O numero de casos
parece que esta a baixar, pero € necesario continuar coa vixilancia ao respecto da efec-

tividade das medidas tomadas. O informe recomenda manter as medidas instauradas no

concello ata comprobar que o descenso do nimero de casos se estabilice.

Asi, tras escoitar as recomendacions do Comité Clinico reunido para estes efectos, a
evoluciéon da situacién epidemioléxica e sanitaria impén, como consecuencia, 0 mante-
mento das medidas de prevencidon nos termos previstos na Orde do 2 de setembro de
2020, ben que procede, respecto das terrazas dos establecementos de hostaleria e res-
tauracion, fixar no setenta e cinco por cento a limitacion da capacidade e suprimir, como
medida especifica, a relativa ao uso de mascara no caso de actividade fisica ou deportiva
en ximnasios ou espazos pechados, ao ser aplicable, en relacion con este ultimo punto, a
modificacion operada no numero 1.3 do anexo do Acordo do Consello da Xunta de Galicia
do 12 de xuno de 2020 por orde da mesma data que a presente orde.

Polo demais, as medidas deben seguir sendo obxecto de seguimento e avaliacion conti-
nua e, en todo caso, nun periodo non superior a sete dias naturais desde a publicacion da
presente orde, co fin de garantir a sia adecuacion a evolucién da situacion epidemioldxica
e sanitaria, e proceder, segundo o caso, ao seu mantemento, modificacién ou a deixalas
sen efecto.

En atencion ao exposto, en aplicacién do punto sexto da Orde do 2 de setembro de
2020 pola que se establecen determinadas medidas de prevencién como consecuencia da
evolucion da situacion epidemioldxica derivada do COVID-19 no concello de Santiago de
Compostela, e na condicion de autoridade sanitaria, conforme o artigo 33 da Lei 8/2008,
do 10 de xullo,

DISPONO:

Primeiro. Mantemento das medidas de prevencion previstas na Orde do 2 de setem-
bro de 2020

Atendida a evolucion da situacion epidemioldxica e sanitaria, mantense a eficacia das
medidas de prevencion previstas na Orde do 2 de setembro de 2020 pola que se estable-
cen determinadas medidas de prevencidon como consecuencia da evolucion da situacion
epidemioldxica derivada do COVID-19 no concello de Santiago de Compostela, sen prexui-
zo do indicado no punto segundo.

Segundo. Modificacién da Orde do 2 de setembro de 2020 pola que se establecen
determinadas medidas de prevencién como consecuencia da evolucion da situacion epide-
mioldxica derivada do COVID-19 no concello de Santiago de Compostela

A Orde do 2 de setembro de 2020 pola que se establecen determinadas medidas de pre-
venciéon como consecuencia da evolucion da situacion epidemioldxica derivada do COVID-19
no concello de Santiago de Compostela, queda modificada como segue:

Un. O numero 1.4 do anexo queda coa seguinte redaccion:
«1.4. Obrigatoriedade do uso de mascaras.

Sera obrigatorio o uso da mascara nas condiciéns establecidas no nimero 1.3 do anexo
do Acordo do Consello da Xunta de Galicia, do 12 de xufio de 2020, sobre medidas de pre-
vencion necesarias para facer fronte a crise sanitaria ocasionada polo COVID-19, unha vez
superada a fase lll do Plan para a transicion cara a unha nova normalidade.

Os titulares dos establecementos, espazos ou locais deberan garantir o cumprimento
desta obriga neles».

Dous. O numero 3.8.3 do anexo queda modificado como segue:

«3. As terrazas ao aire libre dos establecementos de hostalaria e restauracion limitaran
a sUa capacidade ao setenta e cinco por cento das mesas permitidas no ano inmediata-
mente anterior con base na correspondente licenza municipal ou da que sexa autorizada
para este ano, no caso de que a licenza sexa concedida por primeira vez.

Consideraranse terrazas ao aire libre todo espazo non cuberto ou todo espazo que,
estando cuberto, estea rodeado lateralmente por un maximo de duas paredes, muros ou
paramentos.

No caso de que o establecemento de hostalaria e restauracién obtivese o permiso do
concello para incrementar a superficie destinada a terraza ao aire libre, poderase incre-
mentar o numero de mesas previsto no primeiro paragrafo deste numero 3, respectando,
en todo caso, unha proporcién do setenta e cinco por cento entre mesas e superficie dispo-
fible e sempre que se mantefia o0 espazo necesario para a circulacion peonil no tramo da
via publica en que se sitle a terraza».

Tres. O numero 3.14 do anexo queda coa seguinte redaccion:
«3.14. Actividades e instalacions deportivas.

A practica da actividade fisica e deportiva non federada, ao aire libre, podera realizarse
de forma individual ou colectiva, sen contacto fisico, e ata un maximo de dez persoas de
forma simultanea.

Nas instalacions e centros deportivos poderase realizar actividade deportiva en grupos
de ata dez persoas, sen contacto fisico, e sempre que non se supere o cincuenta por cento
da capacidade maxima permitida, e deberanse establecer as medidas necesarias para
procurar a distancia de seguridade interpersoal durante o desenvolvemento da actividade.

A practica da actividade deportiva federada de competencia autonémica podera reali-
zarse de forma individual ou colectiva, sen contacto fisico, € cun maximo de dez persoas
simultaneamente no caso dos adestramentos. Non se aplicara este limite nas competicions
onde as regras federativas garantan espazos diferenciados para cada equipo. No caso de
realizarse en instalacions deportivas, a practica axustarase ademais aos termos estableci-
dos no paragrafo anterior».

Terceiro. Eficacia, sequimento e avaliacion
Esta orde tera efectos desde as 00.00 horas do 10 de setembro de 2020.

As medidas previstas na Orde do 2 de setembro de 2020 cuxa eficacia se mantén e as
introducidas no punto segundo da presente orde seran obxecto de seguimento e avaliacion
continua e, en todo caso, nun periodo non superior a sete dias naturais desde a publicacion
da presente orde, co fin de garantir a sua adecuacién a evolucion da situacion epidemiol6-
Xica e sanitaria.

Para estes efectos, poderan ser obxecto de mantemento, de modificacion ou poderan
deixarse sen efecto por orde da persoa titular da conselleria competente en materia de
sanidade.

Santiago de Compostela, 9 de setembro de 2020

Julio Garcia Comesafia
Conselleiro de Sanidade

